
Sankatamochana Shriramashtakam

સઙ્કટમોચન શ્રીરામાષ્ટકમ્

શ્રીરઘુનન્દન-પઙ્કજલોચન મુક્તિમહાજન-રાવણહારી
ત્વં વિભુશઙ્કર-સર્વચરાચર-ધર્મવિશારદ-દૈત્યવિદારી ।

પાહિ દયામય-કાર્મ્મુકશોભન-ભૂમિસુતાધર-નીલશરીરી
સઙ્કટમોચન-કોશલવન્દન લક્ષ્મણપૂર્વજ-રામવિહારી॥ ૧॥

શાન્તસુકોમલ-નીરજસુન્દર-બન્ધુવિભીષણ-પાલનકારી
સૂર્યકુલોદ્ભવ-દાશરથિપ્રિય-ભારતભૂષણ-વિશ્વવિહારી ।

વાનર-ભલ્લુક-સેવિત હે ખર-દૂષણદાનવ-મારણકારી
ભક્તિમતી-શબરી-કુલપાલક-ધીવરતારક-રાક્ષસવૈરી॥ ૨॥

બ્રહ્મ-દિવાકર-વહ્નિવિનાયક-વાસવવન્દિત-શીતલવારિ
પાશિ-મહેશ-સુરાર્ચિત  -પઙ્કજ-પાદમનોહર-હૈમવિધારી ।

દુર્ગતિનાશન-દુઃખવિનાશન-મોહમહાર્ણવ-તારણકારી
હે રઘુનાયક-કષ્ટવિમોચક-સંસૃતિતારક-જીવનધારી॥ ૩॥

મૈથિલચર્ચિત  -શઙ્કરકોદણ્ડ-ખણ્ડિત-મણ્ડિત-દણ્ડકચારી
પઞ્ચવટીવન-ચારણશેખર-પૈતૃકસત્ય-સુપાલનકારી ।

બાલિવિનાશન-અઙ્ગદભાજન  વાનરપુઙ્ગવ -ભક્તિવિધારી
આદર્શશાસક-ઘોષિતરાઘવ-વિશ્વજનાશ્રય-પોષણકારી॥ ૪॥

હે કરુણામય-ભાગવતોત્તમ-નીલકલેવર-ધારણકારી
ભક્તિમહાધન-દાયક-માયિક-માનવપુઙ્ગવ -ગોલકચારી ।

નાથમહાપ્રભુ-વિશ્વસુરેશ્વર-સાર્થકભારત-ભૂમિવિહારી
વૈષ્ણવનાયક-નામમહાસુખ-ગાયક-પાર્વણ-સૌખ્યવિધારી॥ ૫॥

ગૌતમ-કૌશિક-ઋષિગણાર્ચિત  -ભાર્ગવદર્પ-વિખણ્ડનકારી
દુષ્ટદશાનન-મૂલવિનાશન-કૌણપસઙ્ઘ -વિઘાતનભૂરિઃ ।

વાનરયૂથ-મહાબલ-ધારક-ગૈરિકવસ્ત્ર-વિધારણકારી
શ્યામલ-સુન્દર-નિત્ય-નિરઞ્જન-દેવગણેશ્વર-વિષ્ણુમુરારિઃ॥ ૬॥

સઙ્કટમોચન શ્રીરામાષ્ટકમ્

મઞ્જુલદર્શન-કઞ્જસુલોચન-નિકુઞ્જમોહન-ધામવિહારી
પિઞ્જમહાધન-માનવરઞ્જન-સજ્જનમજ્જન-પૌરુષભારી ।

દાનવપઞ્જર-પાતિતદારુણ-યુદ્ધમહાજય-ઘોષવિધારી
વૈષ્ણવશસ્ત્ર-વિધારણશેખર-કાલમહાનલ-નાશનકારી॥ ૭॥

અક્ષયકીર્તિ  -ગુણાશ્રયકલ્પિત-કામવિતાડન-કલ્મષહારી
દક્ષનરેશ્વર-મુક્તિસુરેશ્વર-કારણકાર્ય-વિશેષવિધારી ।

ભાવવિનોદ-કલાકરમાલિક-જૂટસુશોભન-સ્વસ્તિકધારી
નીલવલાહક-મૂર્તિમનોહર  -તીર્થનિયામક-યજ્ઞવિહારી॥ ૮॥

ઇતિ નન્દપ્રદીપ્તકુમારવિરચિતં સઙ્કટમોચન શ્રીરામાષ્ટકં સમ્પૂર્ણમ્ ।

